
Göngustígur - Náttúrustígur við Silfurnesvöll 
 
Golfklúbbur Hornafjarðar (GHH) hefur s.l. 49 ár verið með starfsemi sína við eitt fallegasta              
golfvallarstæði landsins, jafnvel þó víðar væri leitað. Silfurnesvöllur er einstök náttúruperla og            
lystigarður sem er stolt Hornfirðinga. Völlurinn er í mikilli notkun 120 félagsmanna og fjöldi gesta               
sveitarfélagsins njóta þess að spila völlinn og róma aðstöðuna og góða umhirðu vallarins.  

Völlurinn skiptist í tvö svæði, sjálft Silfurnesið þar sem þrjár fyrstu brautirnar og 9. braut               
vallarins eru. Á Langhólanesi og Langhólaneshöfða eru svo brautir fjögur til átta. Milli þessara              
brauta liggur göngustígur og akvegur. Þessi vegur þjónar margvíslegu hlutverki. Hann var            
byggður upp með styrk frá ISAVIA að hluta og styrk frá sveitarfélaginu að hluta. Þennan veg                
ganga golfarar og aðrir náttúruunnendur og sennilega eru fáir göngustígar í sveitarfélaginu í jafn              
mikilli notkun.  

Ástand vegarins er ekki gott og versnar með ári hverju. Vegurinn er grófur og erfitt er að                 
draga eða ýta golfkerrum eftir grýttri mölinni. Í haust- og vetrarveðrum brýtur sjór á grjótvörnum               
vegarins þannig að smátt og smátt skolast burtu allt fínna efni en grófara situr eftir. Grjótvarnir                
eru engar á austurhlið en eru nauðsynegar.  

Stjórn GHH þykir tímabært að finna lausnir til að gera almennilegar vegabætur. Stjórn             
GHH fer þess á leit við bæjarráð og bæjarstjórn Sveitarfélagsins Hornafjarðar að veita stuðning              
til þess að gera vegabætur. Það væri gaman að golfiðkendur og þeir sem njóta              
náttúruupplifunar við Silfurnes geti gengið á sléttari vegi á 50 ára afmæli Golfklúbbs             
Hornafjarðar, sem verður 2021. 

Meðfylgjandi er mynd sem sýnir hugmyndir sem unnið var með hjá Umhverfisnefnd            
sveitarfélagins í september 2015 undir titlinum ​Göngustígar í sveitarfélaginu -           
(​201508001​). Eins og sést á myndinni þá er Náttúrustígurinn við vesturströnd Hafnar tengdur             
göngustígakerfi golfvallarins. Stjórn GHH telur það fara vel saman að tengja göngustíga            
sveitarfélagsins og golfvallarins á þann hátt sem myndin sýnir. Þannig nýtast mannvirki betur og              
öllum þeim sem vilja njóta útiveru og og einstakrar náttúrufegurðar við Silfurnes. 

